
GOUVÈNÈ HOCHUL ANONSE BILDING JENI UALBANY AN PRAL PREZANTE 
YON NOUVO INISYATIV SIPÈ-KALKIL ENTELIJANS ATIFISYÈL KI KOUTE 200 

MILYON DOLA  
  

75 milyon dola nan Bidjè Ane Fiskal 2023 a ap fini renovasyon ansyen lekòl 
segondè Albany an epi finanse nouvo gwoup sipè-kalkil pou ansèyman ak 

rechèch  
  
  
Gouvènè Kathy Hochul te anonse jodi a ke nouvo bilding jeni University at Albany an 
pral prezante yon inisyativ piblik-prive sipè-kalkil entelijans atifisyèl ki koute 200 milyon 
dola ke Fakilte Jeni ak Syans Aplike UAlbany an te mennen.  
  
"Administrasyon mwen an kanpe djanm nan angajman li pou transfòme SUNY pou 
tounen yon lidè edikasyon 21yèm syèk ki rekoni globalman", Gouvènè Hochul te 
deklare. "Finansman sa a pral ede ogmante revni ekonomik lè li atire konpayi yo nan 
nouvo sant rechèch avanse New York yo, sa k ap kreye travay ak ranfòse kominote yo 
pou plizyè deseni alavni".  
  
Pwojè a te resevwa 75 milyon dola finansman eta nan bidjè 2022-2023 a pou fini 
transfòmasyon ansyen Lekòl Segondè Albany an pou tounen yon fakilte jeni dènye kri 
ak finanse, an pati, konstriksyon yon sipè-òdinatè. Inisyativ Sipè-kalkil Entelijans 
Atifisyèl Albany (Albany AI) an ta dwe elaji kapasite New York nan nouvo domèn sa a.  
  
Avèk objektif pou vin premye òdinatè nan inivèsite ki rive atenn yon kentilyon (nonb ki 
gen 18 zewo) kalkil pou chak segonn, Albany AI pral pèmèt chèchè inivèsite ak endistri 
a itilize seri done masiv pou pi byen konprann kijan pou otomatize operasyon konplèks 
tankou dyagnostike ak trete maladi ak prevwa dezas natirèl. Rechèch la pral konsantre 
sou sibèsekirite, previzyon move tan, analiz done sante, dekouvèt medikaman, 
konsepsyon mikwopis pwochen jenerasyon ak lòt aplikasyon esansyèl pou sante, 
sekirite, rezistans, ak konkirans ekonomik nou. Li pral enplike tou kolaborasyon 
ansèyman ak rechèch enpòtan avèk pwofesè nan syans imèn, syans sosyal, politik 
piblik, sante piblik ak byennèt sosyal piske IA (Artificial Intelligence, AI) a gradyèlman 
touche tout aspè nan lavi chak jou yo.  
  
Achèvman bilding jeni an, ki pral loje pwogram Albany ki gen rapò ak IA, pwograme pou 
premye okipasyon li nan fen 2023 ak okipasyon konplè li an 2025. Renovasyon an pral 

founi laboratwa ak salklas modèn pandan l ap prezève eleman achitekti debaz bilding ki 
gen 110 ane a. Revitalizasyon bilding vid 129,000 pye kare nan avni Western ak North 
Lake la se yon gwo envestisman nan anba lavil Albany.  
  
Chanselye Pwovizwa SUNY an, Deborah F. Stanley, te deklare, "Kanpis SUNY yo 
ap kontinye evolye pou satisfè egzijans fòmasyon yo ak bezwen rechèch solid nan 
sektè syans, teknoloji ak jeni k ap devlope yo. Lè nou envesti nan nouvo Inisyativ Sipè-
kalkil Entelijans Atifisyèl Albany an, n ap montre elèv nou yo ke rechèch dènye kri se isit 
la nan enstitisyon siperyè nou yo, ki abòdab ak aksesib. Nou remèsye Gouvènè Hochul 
ak Lejislatè Eta New York Neil Breslin, Patricia Fahy, Michelle Hinchey ak John 
MacDonald pou envestisman enpòtan sa a nan mendèv New York la, epi nou pa ka 
tann pou nou wè elèv nou yo itilize resous sa yo pou devlope solisyon dirab pou 
jenerasyon alavni yo".  
  
Prezidan UAlbany an, Havidán Rodríguez, te deklare, "UAlbany nan yon pozisyon 
inik pou pwofite pwomès ak potansyèl entelijans atifisyèl pou li atake kèk nan pi gwo 
defi sosyete a, soti nan chanjman klimatik rive nan sante piblik ak edikasyon. Non 
sèlman sa a se yon etap enpòtan nan istwa UAlbany - li reprezante tou yon etap 
enpòtan nan direksyon pou avanse vizyon Gouvènè Hochul pou asire ke SUNY se 
premye sistèm inivèsite piblik nan peyi a. Nou rekonesan anvè gouvènè a ak Lejislati 
eta a, espesyalman senatè Breslin ak Hinchey ak manm asanble Fahy ak McDonald 
pou sipò inebranlab yo".  
  
Sitiye nan Sant Done Anba Lavil UAlbany an, sipè-òdinatè Entelijans Atifisyèl Albany an 
(Albany IA) pral fè gwoup enfòmatik ak materyèl eksploratwa avèk dènye konsepsyon 
pis ki disponib pou gouvènman, endistri ak syantifik inivèsite atravè New York. Travay 
sa pral chita sou pwen fò rechèch aktyèl UAlbany yo, sa gen ladan kolaborasyon tankou 
patenarya ki te anonse dènyeman avèk IBM Research nan itilize IA pou etidye kalite 
dlo, previzyon meteyowolojik ak previzyon enèji renouvlab; nouvo Enstiti Vityèl pou 
Rechèch sou Operasyon Sibènetik te etabli nan patenarya avèk Florida International 
University ak Griffiss Institute; ak yon enstiti IA 20 milyon dola ki jwenn finansman 
Fondasyon Syans Nasyonal (National Science Foundation) ke Sant Rechèch sou 
Syans Atmosferik UAlbany an se yon patnè fondamantal.  
  
Senatè Eta Neil Breslin te deklare, “Ede sekirize 75 milyon dola pou Inisyativ Sipè-
kalkil Entelijans Atifisyèl Inivèsite Albany nan bidjè ki fèk adopte a se youn nan pi gwo 
priyorite mwen. Envestisman piblik/prive sa a pral yon motè ekonomik isit la nan Rejyon 
Kapital la ak nan tout Eta New York ki pral pwovoke inovasyon nan sipè-kalkil IA".  
  
Senatè Eta Michelle Hinchey te deklare, "Inisyativ Sipè-kalkil IA UAlbany an pral mete 
presyon sou fwontyè eksplorasyon syantifik yo pou pwodui dekouvèt transfòmatè ki pral 
ede nou abòde defi prensipal nou nan epòk nou an, soti nan prevwa move tan ki lakòz 
kriz klimatik rive nan sibèsekirite ak avansman swen sante dènye kri-epi tout sa ap fèt 
isit la nan UAlbany! Se te yon onè pou m fè pati kowalisyon Rejyon Kapital la ki te 
goumen pou bay 75 milyon dola nan finansman eta a pou ede alimante inisyativ sa a 
epi elaji inovasyon IA nan New York".  

Manm Asanble Patricia Fahy te deklare, "UAlbany kontinye dirije Rejyon Kapital la vè 
lavni nan plis pase yon fason. Mwen te fyè pou m te sekirize 75 milyon dola nan bidjè 
eta ane sa a pou ede pote enfrastrikti sipè-kalkil IA pwochen jenerasyon New York la 
nan UAlbany, pou etabli li kòm lidè enstitisyonèl rejyonal ak nan tout eta a nan domèn 
IA ak sipè-kalkil k ap devlope. Anplis, mwen pa ka tann pou m wè li sèvi kòm yon 
katalizè pou devlopman ekonomik alavni, kwasans, ak inovasyon pandan sosyete nou 
an ap pwogrese nan direksyon pou anplwaye plis ak plis teknoloji IA nan domèn lavi 
chak jou nou".  
  
Manm Asanble John T. McDonald III, RPh te deklare, "Inisyativ Sipè-kalkil Entelijans 
Atifisyèl Albany an (Albany AI) ki finanse atravè Bidjè Eta New York la pral fè avanse 
kapasite pou sèvi ak teknoloji sipè-kalkil entèlijans atifisyèl. Mwen te fyè pou m te travay 
avèk kòlèg delegasyon Rejyon Kapital mwen an pou asire ke finansman ki te garanti 
nan bidjè a pral bay resous pou UAlbany kontinye se yon inovatè ak lidè nan nouvo 
domèn sa yo".  
  
Egzekitif Konte Albany an, Dan McCoy, te deklare, "Kantite òganizasyon ki itilize 
entelijans atifisyèl plis pase triple pandan kat dènye ane yo, epi nou pral gen anpil 
chans wè nimewo sa ki kontinye ap grandi byen vit. University at Albany kontinye 
montre ke li nan avangad kèk nan pwogrè ki pi konsekan nan syans modèn, epi 
inisyativ sipè-kalkil IA sa a se jis egzanp ki pi resan an. Envestisman nan entelijans 
atifisyèl pral ede nou kòmanse atake kèk nan pwoblèm ki pi ijan nou fè fas kòm 
sosyete, epi pèmèt nou rekòlte gwo rekonpans edikatif ak ekonomik ki vini avèk li isit la 
nan Konte Albany. Mwen felisite Prezidan Rodríguez ak tout moun ki te enplike pou fè 
sa tounen yon reyalite".  
  
Majistra Albany an, Kathy Sheehan te deklare, "UAlbany kontinye ap mennen nan òf 
edikatif inovatè yo epi Albany AI se egzanp ki pi resan yon efò ki an menm tan kontinye 
ap mete UAlbany nan premye liy nan gwoup enfòmatik ak teknoloji materyèl 
eksploratwa pandan l ap travay nan direksyon vizyon Gouvènè Hochul pou fè SUNY 
tounen pi bon sistèm inivèsite piblik nan nasyon an. Nan ankouraje pwochen 
jenerasyon ekspè nan entelijans atifisyèl yo pou mendèv Eta New York la, Albany AI se 
rezilta lespri vizyonè Prezidan Rodríguez ak ekip li a nan UAlbany ki ap fè pati pa yo 
pou mete pi wo nivo teknoloji disponib pou aplike pou pwoblèm ki pi konplèks sektè 
piblik ak prive yo fè fas".  
  
Bilding CEAS la pral yon gwo sipò akademik pou Albany AI, k ap loje depatman 
prensipal Syans Enfòmatik ak Jeni Elektrik ak Enfòmatik yo. IA Albany an pral touche 
tout nèf lekòl ak fakilte UAlbany yo. Atravè yon inisyativ pyonye ke yo rekonèt kòm 
AI+X, UAlbany pral mete resous sipè-kalkil IA yo disponib pou chak disiplin akademik, 
ede edike pwochen jenerasyon Nouyòkè ki gen bon konesans sou IA nan domèn byen 
odela STEM.  
  
Fakilte UAlbany nan syans enfòmatik, syans atmosferik, matematik, sekirite 
enfòmasyon, jeni elektrik ak enfòmatik, sante piblik, syans byolojik, ak preparasyon pou 



ijans, sekirite nasyonal ak sibèsekirite deja enplike anpil nan rechèch IA. Depatman 
Defans, Fondasyon Syans Nasyonal, Enstiti Nasyonal Jistis, ak Depatman Enèji 
Ameriken an, ak lòt, ap sipòte travay yo.  
  
Vis Prezidan UAlbany pou Rechèch ak Devlopman Ekonomik, Thenkurussi 
Kesavadas, te deklare, "Rechèch sa egzije yon gwo kantite kapasite kalkil pou trete 
gwo volim done pou rive nan konklizyon ke, pa egzanp, moun ki fè previzyon 
meteyowolojik yo ak manadjè ijans yo kapab fè konfyans. Albany AI pral founi kapasite 
kalkil dènye kri, trè rapid ki nesesè pou konsevwa semi-kondiktè dènye jenerasyon yo 
ak pou fòme ak deplwaye nouvo algorit IA ak sistèm aprantisaj otomatikki pral 
transfòme apwòch nou nan aprantisaj ak alimante inovasyon".  
  
Nan kad nouvo inisyativ la, UAlbany pral lanse Akademi Entelijans Atifisyèl (AI 
Academy) pou elaji pwogram yo ak lòt opòtinite edikatif, sa gen ladan nouvo minè nan 
konsepsyon jwèt ak aprantisaj otomatik, pou etidyan k ap pouswiv divès kalite karyè ki 
enplike entelijans atifisyèl.  
  
Rektè ak Vis Prezidan Prensipal pou Afè Akademik, Carol H. Kim, te deklare, "Nou 
pare pou nou envesti nan nouvo fakilte sa pou anseye ak mennen rechèch ki gen rapò 
ak entelijans atifisyèl. Atravè AI+X, nou pral entegre ansèyman IA atravè antrepriz 
akademik nou an, ki gen ladan syans imèn ak boza, kidonk ap asire elèv nou yo 
prepare pou yon avni kote yon konpreyansyon IA pral gen anpil valè nan pifò karyè".  
  
Konsènan Ansyen Lekòl Segondè Albany an  
Konstwi an 1912, bilding neyo-klassik la avèk kolonad uit kolòn siyati li se yon bòn tè 
nan anba lavil Albany. Li te sèvi kòm Lekòl Segondè Albany jiska 1974 ak, apresa, lòt 
itilizasyon akademik jiskaske UAlbany te achte li an 2013. UAlbany te imedyatman 
envesti nan reparasyon twati a, sistèm HVAC ak travay mason eksteryè a. Plis pase 
432 fenèt eksteryè te ranplase pou amelyore efikasite enèji pandan y ap kenbe 
entegrite achitekti bilding lan.  
  
Konstriksyon enteryè ap fèt nan zèl sid bilding lan, ki gen ladan laboratwa, salklas, ak 
biwo epi yon espas fabrikasyon/brikolè 4,200 pye kare ke yo prevwa okipe nan fen 
2023. Yon nouvo plas antre sou bò lès bilding lan pral bay fas a Kanpis Anba Lavil la. 
Apre sa, konstriksyon pral deplase nan zèl nò a ak bèl oditoryòm twa etaj ki pwograme 
pou fini nan fen 2025. Oditoryòm nan se pral pi gwo a nan nenpòt kanpis UAlbany, k ap 
gen plas pou prèske 1,000.  
  
Bilding nan pral gen kapasite pou sèvi plis pase 1,000 elèv, pwofesè ak anplwaye. 
Renovasyon an pral koute anviwon 80 milyon dola lè li fini, epi ogmante pye kare total 
Kanpis Anba Lavil la nan apeprè 40 pousan.  
  
Consigli Construction, ki fèk fini bilding ETEC UAlbany a, se kontraktè prensipal la. 
CSArch se achitèk la.  
  
Konsènan Fakilte Jeni ak Syans Aplike yo  



Fonde an 2015 kòm premye opsyon jeni piblik tradisyonèl nan Rejyon Kapital la, CEAS 
ofri diplòm lisans ak metriz nan Jeni Elektrik ak Enfòmatik, Jeni Anviwònman ak Dirab 
ak Syans Enfòmatik, avèk lòt diplòm nan devlopman. Kounye a, CEAS enskri apeprè 
800 elèv, ki gen ladan pwogram majè (prensipal), minè (segondè) ak metriz, ak fakilte li 
yo kounye a gen plis pase 15 milyon dola nan sibvansyon rechèch aktif.  
  
Konsènan University at Albany  
Yon inivèsite rechèch piblik konplè, University at Albany-SUNY an ofri 120 pwogram 
premye sik pou majè ak minè ak 125 pwogram sètifika pou nivo metriz, doktora, ak 
ansèyman siperyè. UAlbany se yon lidè pami tout fakilte ak inivèsite Eta New York yo 
nan divès domèn tankou syans atmosferik ak anviwònmantal, biznis, edikasyon, sante 
piblik, syans sante, jistis kriminèl, preparasyon pou ijass, jeni ak syans 
aplike, enfòmatik, administrasyon piblik, byennèt sosyal ak sosyoloji, ki anseye pa yon 
gwo lis ekspè nan kò pwofesè a. Li ofri tou opòtinite akademik ak rechèch elaji pou 
etidyan yo atravè yon afilyasyon ak Albany Law School. Ak yon kourikoulòm amelyore 
ak 600 opòtinite etid aletranje, UAlbany lanse gwo karyè.  
  

###  

